
        
            
                
            
        

    
	Л. ОДГЭРЭЛ

	 ЭНДҮҮРЭЛ
(үлгэр) 
 

	Зохиогчийн эхээс 

	Цогт охин тэнгэр сангийн захиалгаар Цагаан бамбарууш хэвлэлийн газарт 2022 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

 ЭНДҮҮРЭЛ
(үлгэр)

	Нэг өдөр айлын арван настай хүү ааваасаа 

	“Яагаад орой болгон зурагтаар зарим айлын аавууд Манан, Хонгил гээд маргалдаад байдаг юм бэ?” гэж асуухад аав нь 

	“Энэ бол хэрээ хэрээнийхээ харыг гайхах нь гэгч л болж байгаа нь тэр дээ” гэхэд хүү нь 

	“Аав аа, би юү ч ойлгохгүй байхад Та бас юү нь хэрээ яриад байгаа юм бээ?” гэж гомдонгуй хэлэхэд аав нь

	“За тэгвэл аав нь хүүдээ сайн ойлгуулахын тулд нэгэн үлгэр ярьж өгье!”.

	 

	Эрт урьдын нэгэн цагт эхийн хайранд умбаж, эцгийн халамжид эрхэлж явсан алгын чинээхэн биетэй Саарлаа гэдэг нэртэй саарал хэрээний дэгдээхэйн аав ээжийг аймшигт хар шуурга аваад явчихжээ. Үүнийг мэдээгүй Саарлаа аав ээжээ харуулдан хоёр өдөр, хоёр шөнө айх гайхахыг хослуулан хүлээн, уйлан хайлан суусаар өлсөхийн эрхэнд үүрнээсээ бууж хойд талынхаа хот айлын хог нь дээр очиж хоол түүж иджээ. Тэр цагаас хойш Саарлаа өлсөх бүрдээ нөгөө л хог нь дээр очиж хооллодог болж гэнэ. Нэгэн өдөр Саарлаа хог нь дээрээс дутуу мөлжөөд хаясан, мах ихтэй хавирга нэгийг олоод бөөн баяр болон амтархан мөлжиж байтал хаанаас ч юм бэ бүү мэд,  гэв гэнэт тас хар өнгөтэй, атгын чинээ биетэй хар хэрээний дэгдээхэй гарч ирээд хавирганаас нь мөлжилцөж гарчээ. Хоолоо харамласандаа уур нь хүрч, уушги зүрх нь амаараа гарах шахсан Саарлаа хар хэрээний дэгдээхэйг ёстой нэг болгоод өгье! Гээд л хайр найргүй зодохоор дайртал угийн сэргэлэн хар хэрээний дэгдээхэй юунд түүнд зодуулах уу, харин ч бултаж ирээд л өөр лүү нь дайрч гэнэ. Тэгээд л ядарч унатлаа зодолдож ноцолдсон хоёр дэгдээхэй амрахаар түр сууцгаахад Саарлаа хар хэрээний дэгдээхэйгээс “Чи юунд миний хоолыг булааж идэв?” гэхэд хар хэрээний дэгдээхэй “Уучлаарай намайг! Би өлсөхийн эрхэнд өөрийн чинь хоолноос хуваалцаж идсэн юм. Би хэдэн өдрийн өмнөх аймшигт хар шуурганд аав, ээжээ алдаад өнчирч хоцорсон азгүй амьтан!” гээд уйлж гарчээ. Үүнийг хараад Саарлаа “Зодолдохдоо уйлдаггүй золбоолог мөртөө зовлонгоо ярихдаа уйлдаг нь хачин юм даа” гэж гайхаад “Хөөрхий минь яг л над шиг өнчин юм аа даа” гэж бодоод өрөвдөн хайрлаж гэнэ. “Чи бид хоёр авь адилхан зовж яваа юм байна шүү дээ. Үүнээс хойш хоёулаа өстөн дайсан шиг зодолдон уралцахын оронд үнэнч сайн андууд болъё” гэхэд хар хэрээний дэгдээхэй баяртайгаар зөвшөөрөв гэнэ. Үүнд баярласан Саарлаа “Миний нэрийг Саарлаа гэдэг. Чамайг хэн гэдэг вэ?” гэж асуухад хар хэрээний дэгдээхэй “Аав ээж минь надаа нэр өгч амжаагүй юм” гээд ахиад л уйлав. Саарлаа шинэхэн найзыгаа “Битгий уйл! Үүнээс хойш чамайг харагдах гоё биеийн чинь хар өнгөөр  Хараа гэж дуудъя” гэхэд дуудуулах нэртэй болсондоо хар хэрээний дэгдээхэй тэнгэрт тултлаа баярлан хөөрөв гэнэ. Энэ өдрөөс хойш Саарлаа, Хараа хоёр ихэр төрсөн ах дүү шиг ижилдэн дасан, эвтэй найртай зовлон жаргалаа хуваалцан амьдрах болжээ. Тэгтэл нэгэн өдөр Саарлаа “Хараа, хоёулаа өсөж том болхийн хэрээр хог нь дээрээс олж иддэг хоолондоо цадахаа болилоо. Одоо яадаг билээ?” гэхэд нь Хараа “Найзад нь нэг мэргэн санаа байна аа” гэжээ. Саарлаа “Ямар мэргэн санаа? Хурдан хэлэлдээ!” гэж яаруулахад нь Хараа “Хойд талын хот айлуудын хоол, хүнсээ хадгалдаг амбааруудыг цөмийг нь ард талаас нь, дээхнүүр аятайхан цоолж нүхэлчхээд, өдөрт нэгийг нь сонгон орж хооллож байя!” гэхэд Саарлаа 

	— Юу?! Хулгай хийх гэж үү? гэж их л гайхсан байртай асуухад Хараа 

	— Тэнэгхэн минь, бид хулгай хийхгүй зөвхөн чимх чимхээр л хумслан авч авч байх болно.

	Саарлаа, 

	— За тэгье дээ! гэсээр дурамжхан зөвшөөрөв. 

	 

	Тэр цагаас хойш Саарлаа, Хараа хоёр өлсөхийн зовлонг мартан, мөр бүтэн, гэдэс цатгалан санаа амар амьдрах болжээ. Цаг хугацаа явахын хэрээр тэд өдөр ирэх тутам өсөн өндийсөөр үзэсгэлэнт сайхан хэрээд болцгоож гэнэ. Гэтэл нэгэн өдөр Саарлаа голын эргэ дээр амран, усны шуугиан сонсон жарган суухдаа өөрийнхөө дүрсийг голд олж хараад цочин харайж, огло үсэрч гэнэ. “Энэ чинь юү вэ? Найз Хараа минь миний сайхан төрснийг үргэлж магтан шагширдаг байтал би яагаад ийм хачин харагдана вэ? Хараа найз минь болохоор тас хар өнгөтэй, урт сайхан хошуутай, зурсан юм шиг биетэй байхад би  хар саарал өнгөтэй, хачин бүдүүн цээжтэй, болхи эвгүй хошуутай ямар сонин харагдаж байна аа” гэж бодохоос л уур нь буцлаад ирэхийн алдад ,түүнд нэгэн муухай, хорон санаа төрж гэнэ. “Энэ Хараа намайг худлаа магтаад, хуурч мэхлээд өөрөө хоолны сайныг нууж иддэг болохоор ийм сайхан болжээ. Тиймд би өөдгүй, худалч Хараагаас өшөөгөө авна аа!” гэж бодсон муухай санаа нь түүний өдрийн бодол, шөнийн зүүд болох болжээ. Тэгээд л хорон муу хар санаа өвөртлөн Саарлаа хоол ундгүй явснаасаа болоод өвчин туссан юм шиг олиггүй харагдах болж гэнэ. Түүнийг  хараад Хараа найзыгаа өвчин тусжээ гэж андуурчээ. “Саарлаа! Найз минь, чи гэрээсээ гаралгүй биеэ эмчил. Би чамдаа амттаны сайныг авчирч өгч байна аа” гэжээ. Тэгээд  Хараа өдөр бүр өглөө, оройдоо нисэн яваад амттаны сайхныг авчирч найзыгаа тэжээдэг болж гэнэ. Харин тэгэхэд Саарлаа хүний хэлийг сурч, хүмүүсээр найзыгаа алуулах хорон санаа өвөртлөн, Харааг явах бүрд нь  түүнтэй уралдах  шахуу нуугдан гараад, хот айлаар хэсүүчлэн нисэж хүний хэлийг суралцдаг болжээ. Тэгээд л Харааг иргэж  ирэхээс өмнө Саарлаа гэртээ амжин ирж өвчтэй дүр исгэн, баашилдаг болов. Саарлаагийн өдөр ирэх тутам хүний хэлийг сайн суралцаж байгаадаа урамшин баяртай явах болсныг нь харах болсон Хараа найзыгаа эдгэрч байна гэж эндүүрээд мөн баяртай явдаг болж гэнэ. Тэгтэл нэг орой Харааг найздаа хоол авчрахаар явахад нь Саарлаа харагдалгүй даган нисээд хот айлуудын дунд очоод л нуугдаж байгаад хүний хэлээр хоолойныхоо чангаараа “яг одоо баруун талын захын амбаарт хулгайч ороод хооллож байна! Өөдгүй муу хулгайг бүгдээрээ устгая!” гэж орилжээ. Үүнийг сонссон хүмүүс гэр гэрээсээ гартаа тааралдсан зэвсэг болчих зүйлсээ барин сандралдан гүйн гарч ирцгээгээд амбаарыг бүслэн авав гэнэ. Харин амбаарт байсан Хараа хүний хэл мэдэхгүйн гайгаар гадаа юү болж байгааг мэдэлгүй амттаны сайнаас амандаа зуусаар гарч ирэн баригдан, зодуулаад үхэхийнхээ өмнө “Хумсалсаар хумсалсаар хулгайч болсны үйлийн үр маань ингэж ирдэг байж дээ. Гэхдээ муу найзыгаа эдгээж чадсан минь яамай даа” гэж бодсоор алуулжээ. Тэгэхэд харин Саарлаа нүдэнд нь орсон сормуус, шүдэнд нь орсон мах болж байсан Хараагаас салж амарсандаа баярлан гэрийнхээ зүг нисэв. Хулгайч хэрээг намнасандаа баярласан хүмүүс өөр өөрийн хүнсний амбаарыг шалгаад дахин цуглаад  “Энэ яав ч ганц хэрээний хулгай биш! Их зүйл дутаж, алга болжээ. Түүнд яах аргагүй хамтрагч байна. Түүнийг нь өнөө орой отож байгаад агнацгаая!” гэж тохирчээ. Харамсалтай нь үүнийг мэдээгүй хорон санаат Саарлаа, сайхан унтаж амраад “Энэ өдрөөс эхлэн хоолны сайныг ганцаараа идээд хорвоод хосгүй сайхан хон хар хэрээ болно!” гэж мөрөөдсөөр оройн хоолоо олж идэхээр хойд талын хот айлуудын хамгийн том амбаарыг нь шилэн, шурган нисэж ороод шууд баригдаж алуулав гэнэ. 

	Тэгээд тэр цагаас хойш айх хулгайгүй болсон хот айлын хүмүүсийн амтат сайхан хүнс нь улам арвижин, аз жаргалтай тайван амьдрах болжээ. 

	 

	2020 оны 5 сарын 9

	 

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: Image]

	 

	[image: бичвэр-г агуулсан зураг

Автоматаар үүсгэсэн тайлбар]

	 

	 


cover.jpeg
w7 "1‘;}
-

SHAYYPIA






images/image.jpeg
Xap xapaa






images/image-1.png
©rnerviiH 33HniA COHOpT N

Ta maHaii HOMBIH CaHA XaHANS Bprox 60nHo.

TaHb! XaHAMBNAcaH MeHTe:

* X3BNTAC3H HOMBIT UaXVIM X37163pT Opyyax

* LlaxViMA OpyYACaH HOMBIF apUyTraH Wyyx

* LlaxViv TeXHOROTWJiH TOHOT TeXBBpEMX aBaX

* LlaxViv HOMBIH CaHr Bprexyyax

* LlaxViv HOMBIH CaHTUITH YWTaN93p CyAanTaa i, cyp Gaiiraa oroyTaH
CymNaauMTr A3MXIX3A 33pUYYaraHa.

XaHAB eprex AaHC "XaaH 6aHK" 5027 8982 35 (terper) LLOTT OXVIH T3HT3P CAH





images/image2.png
6 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pt
v 60 cas yauliH caHmai.

W Andaamail yacutiz unpyynx, 3ee

yacutiz caHan 605120HO.

Xanayiin maiin6ap monsmoii. %
§

XyeullH yauiiH caH yyceax

Bonomxmol.






images/image.png





